
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Ներկայացվող իրավական ակտի ընդունման անհրաժեշտությունը պայմանավորված է ՀՀ քրեական դատավարության օրենսգրքով սահմանված դեպքերում և կարգով, մասնավորապես՝ Հայաստանի Հանրապետության դատարանների (քրեական գործերով), քրեական հետապնդում կամ վարչական վարույթ իրականացնող մարմինների` համապատասխան փորձաքննությունը նշանակելու մասին որոշումների հիման վրա փորձաքննությունների կատարման համար անհրաժեշտ գումարի նախատեսմամբ։
« Փորձաքննությունների ծառայությունների տրամադրում» միջոցառման շրջանակներում փորձաքննությունները կատարվում են ՀՀ քրեական դատավարության օրենսգրքով սահմանված դեպքերում և կարգով, մասնավորապես՝ Հայաստանի Հանրապետության դատարանների (քրեական գործերով), քրեական հետապնդում կամ վարչական վարույթ իրականացնող մարմինների` համապատասխան փորձաքննությունը նշանակելու մասին որոշումների հիման վրա։
 «1093. Դատական և հանրային պաշտպանություն» ծախսային ծրագրի «11003. Փորձաքննությունների ծառայությունների տրամադրում» միջոցառման իրականացումը կազմակերպելու նպատակով ՀՀ արդարադատության նախարարության և «Հայաստանի Հանրապետության փորձագիտական կենտրոն» պետական ոչ առևտրային կազմակերպության (այսուհետ` Կենտրոն) միջև 11.01.2023թ-ին կնքվել է «Փորձաքննությունների կատարման ծառայությունների մատուցման» N ՀՀԱՆ-ԳՉԾ-2023-1 պայմանագիրը, որի ընդհանուր գինը կազմել է 866.043.000 ՀՀ դրամ, իսկ կատարման վերջնաժամկետը սահմանվել է 20.12.2023թ-ը ներառյալ: 30.06.2023թ-ի դրությամբ մատուցվել է 572.904.000 ՀՀ դրամի փորձաքննության ծառայություններ, որը կազմում է պայմանագրի ընդհանուր գնի 66.2 տոկոսը, իսկ մնացորդը կազմում է 293.139.000 ՀՀ դրամ, կամ՝ պայմանագրի ընդհանուր գնի 33.8 տոկոսը:
 2022 թվականի առաջին վեց ամիսների համեմատ 2023 թվականի նույն ժամանակահատվածի համար ավել կատարողական է արձանագրվել շուրջ 25.6 տոկոսով:
17.08.2023թ-ը ներառյալ մատուցվել են 1726 փորձաքննության ծառայություններ, որոնց ընթացքում հետազոտվել է 13428 օբյեկտ, իսկ մատուցված ծառայությունների ընդհանուր արժեքը կազմում է 753.912.000:
Ավելացել են Կենտրոնի կողմից իրականացվող փորձաքննությունների տեսակները՝ մշակութային արժեքների, լինգվիստիկական, հոգեբանական և դատահոգեբուժական փորձաքննություններ, դրանցով պայմանավորված՝ երեքով ավելացել են նաև Կենտրոնում գործող բաժինները՝ համալրվելով նոր աշխատատեղերով և աշխատակիցներով:
	2023 թվականի առաջին եռամսյակի ընթացքում միջին ամսական կատարողականը կազմել է շուրջ 63.300.000, իսկ երկրորդ եռամսյակի ընթացքում` շուրջ 123.000.000 ՀՀ դրամ, առաջին եռամսյակի համեմատ աճելով 94.3 տոկոսով: 
	Հաշվի առնելով վերոգրյալը մինչև 2023 թվականի դեկտեմբերի 20-ը փորձաքննությունների կատարման ծառայություններ մատուցելու համար անհրաժեշտ կլինի շուրջ 369.000.000 (123.000.000 x 3 ամիս = 369.000.000) ՀՀ դրամի լրացուցիչ ֆինանսական միջոցներ:
Լրացուցիչ ֆինանսական միջոցներ չհատկացնելու դեպքում դատաքննչական մարմիններին չեն կարող տրամադրվել փորձագետի եզրակացություններ, որը կունենա իր բացասական ազդեցությունը քրեական վարույթներով դատավարական գործերի ընթացքը լուծելու ժամկետների վրա, դրանով պայմանավորված կերկարաձգվեն նաև դատավարական գործերի լուծման ժամկետները, և կառաջանա լրացուցիչ ծանրաբեռնվածություն 2024 թվականի ՀՀ պետական բյուջեի համար, այն է՝ 2023 թվականի վերջին եռամսյակում կատարված փորձաքննությունները կելքագրվեն 2024 թվականի հունվար ամսին` կազմելով 2024 թվականի բյուջետային ֆինանսավորման շուրջ 40 տոկոսը:
Նախագծով առաջարկվում է «Հայաստանի Հանրապետության 2023 թվականի պետական բյուջեի մասին» ՀՀ օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ կատարել փոփոխություններ և լրացումներ, որով 369,000.0 հազ․ դրամ  գումարի չափով կավելացվի փորձաքննությունների ծառայությունների տրամադրման համար հատկացված դրամական միջոցները։ Գումարի հատկացումը նախատեսվում է իրականացնել 1228 ծրագրի «31002․ Հակակոռուպցիոն դատարանի շենքային պայմանների ապահովում» միջոցառմամբ նախատեսված գումարի վերաբաշխմամբ, քանի որ Արդարադատության թաղամասի կառուցման շուրջ քննարկումները շարունակվում են և դեռ վերջնականապես չեն ավարտվել։  Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:

2․ Կարգավորման նպատակը, ակնկալվող արդյունքները
Նախագծի ընդունման արդյունքում հնարավորություն կստեղծվի ապահովել 2023 թվականի ընթացքում դատաքննչական մարմիններին անհրաժեշտ փորձաքննությունների տրամադրումը:

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:

	5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագիծը կապված չէ Հայաստանի Հանրապետության կառավարության 2021-2026թթ. Ծրագրի, ռազմավարական փաստաթղթերի հետ։ Ապահովում է Հայաստանի Հանրապետության դատարանների (քրեական գործերով), քրեական հետապնդում կամ վարչական վարույթ իրականացնող մարմինների` համապատասխան փորձաքննությունը նշանակելու մասին որոշումների հիման վրա  փորձաքննությունների ծառայությունների ձեռքբերումը։
